APUSTUL SAN PABLUM KAY
PUNTA KARTATA KACH'ARQAN

TIMUTIYUMAN
(1 TIMUTIYU)

¢Pitaq karqan San Pabluga? Liyishunllapa
chay punta parti Rrumanusta, masta
yach'ananchiq San Pablupaq.

¢Pitag karqan Timutiyuqa? Payqam
wambra runa  kaptinraq, Jisukristupaq
yach'achikunan numbrarqganllapa. (Liyishun
Ichus 16.1-3.) Pablugam Timutiyutaqga rigsirgan
chay llaqta Listra shutiqpi. Timutiyupa
taytanqam nasyun Grisyamanda karqan.
Piru mamangam Isrrayilmanda karqan.
Timutiyupa maman agwilambismi Jisukristupi
kriyigkuna karganllapa. Chaymi Timutiyutaqa
Jisukristupaq yach'achishqallapa kargan takshita
kashqanmandapacha. Timutiyugam Pablupa
pullan puriq, Jisukristupaq yach'achikushpa.
Chayshinam ishkandin ch'ayarqanllapa Ifisu
llagtaman. Chay atun llagtapim Pabluga
Jisukristupaq achka tyimputa yach'achikurqgan.
Chaymandagam Pabluga suq lugarmanna
munashpa riyta, Timutiyutana dijarqan chay
Ifisupi, kriyiq masingunata yach'achinambaq.
Masta yach'ananchiq Timutiyupagq, liyishunllapa:
Ichus 17.14-15; 18.5; 19.22; 2 Timutiyu 1.5; 3.15;
Filipinsis 2.19-22; Ibriyus 13.23.

¢Imaraykum  iskibrirqan kay librutaqa?
Pablugam suq lugarkunapi Jisukristupaq

yach'achikushpapis, mana nunka Timutiyutaqa
gqonqarganchu. Chaymi kay kartataqa iskib-
rirgan Timutiyuta kunashpa, yach'achikushpa,
allita kwidanambaq kriyiq masingunata.

¢Imapagmi  yach'achiwanchiqllapa  kay
libruqa? Pablugam kay kartapiqa ancha
kunarqgan kayshina:

1 Tim 1.1-20 niwanchiqllapa  Pablu
Timutiyuta kunashqambaq, mana baliq
yach'achikugkuna ama ingafianambagllapa.

1 Tim 2.1-15 niwanchiq, Dyusman mafiakushpa,
shumaqta adurananchigq.

1 Tim 3.1-16 niwanchiq, kriyiq masinchigku-
napa kamachikugninguna kayshina kawsan-
gallapa, nishpa.

1 Tim 4.1-16 niwanchiq, wakinqam Jisukris-
tumanda rinllapa akrakaq; piru Jisukris-
tupaq yach'achikugkunaqa allita rurashpa,
kawsangallapa, nishpa.

1 Tim 5.1-25 niwanchiq, biyudakunata yana-
pananchiq, yach'achikugkunata shumagqta
kasunanchigq.

1 Tim 6.1-21 niwanchiq, Tayta Dyuspi
allita yuyakushpa, imanchiq kagqwan
kuntintakashpa, dyabluta binsinanchigq.

Pablum napaykurqan Timutiyuta

12 Kuyashqgay Timutiyitu, noga Pablum
kay kartata iskibrishpa kach'ayki. Chaqga
Washadurninchiq Dyus, Churin Jisukristuwanmi
akrawashpa, kamachiwargan, paypa apustulnin
kanaypaq. @ Chay Sifiurninchiqpi yuyakushun:
Paymi washawanchiq, nishpa. Chaymi

gamga Timutiyitu, Sifiurninchiq Jisukristupi
allipta kriyishqaykirayku, noqapa lijitimu
wambrayshina kangi. Chaymi kanangqa iskibriyki
kay kartata. Taytanchiq Dyusman Churin
Jisukristumambis mafiakuni, llakipashushpa,
tukuy 1imapi yanapashunan, ama nimata
manchashpachu, ashwan kushikushpa
kawsanaykipag.

Llullakugkunata ama kriyiyllapachu

3 Manchu Timutiyu, Masidufia llagtaman ri-
nay diyaga rrugashurqaq, chay Ifisu llaqtapi ki-
danaykipaq, kriyiq masinchigkunata kwidashpa.
Chaqga chaypim nishurqaq chay wakin runaku-
nata kamachinayki, ama suqlaya duktrinakunata
yach'achikunan. 4 Kayshinapis kunay paykunata,
ama ancha yuyananllapa yanga mana ushyakaq
isturyakunapi, ni unay agwilungunapa shutin-
gunapi. Chaqga yumbay chaykunagqam yanga
anyanakunanchiqlla balin. Manam ni ashlita
yanapawanchiqchu, allita kriyishpa, Dyus mu-
nashqganda rurananchiqllapaqa.

5 Chayshinam kamachiykillapa, ama nima
maluta rurashpa, ashwan limpyu shunqoyuq
kashpa, Dyuspi allipta kriyishpa, sugqwan
suqwan kuyanakunayki. ¢ Piru wakingunaqam
kay allin yuyaykunata dijashpa, paykunapura
yanqa anyanakunllapa. 7 Chaga munanllapam
ancha vyach'ayniyuq kayta, Dyus nishqanda
yach'achikunan. Piru manam intyindinllapachu
ni paykuna kikin yach'achikushqganda.

8 Piru noganchiggam yach'anchiq: Dyuspa
liyningunam ancha allin, pay munashganshina

chay liyningunata intyindiptinchiq, nishpa.
9 Chayri allita intyindishun: Dyusgam
mana rurarqanchu chay liyningunataqa,
allin runakunata Kkastigananga. Ashwanmi
liyningunata  rurashpaqa, kamachikurgan
kastigananllapa wapu rrispundungunata, mana
uyakugkunata, Dyusta mana aduragkunata,
uchayugkunata, Dyusta burlagkunata, allin
duktrinata kuntragkunata, taytanda mamanda
wanchigkunata, yumbay matansyirukunata,
10 chay mana rrispitunwan pufiugkunata,
ullgopura warminwanshina pufiugkunata,
runa masinda suwakushpa randikugkunata,
llullakugkunata, tukuy chay “purdyusitu” nishpa
llullakushpa juragkunata. Kanan wakingunagam
Dyuspa duktrinanda kuntranllapa. Chaymi
tukuy chay kuntragkunapaqpis Dyusqa rurargan
liyningunataqa. 11 Chaymi chay ancha allin Tayta
Dyus mingawashqa, yach'achikunay paypa chay
ancha llipyaq shumaq nutisyanda.

Tayta Dyusta pagikushunllapa

12 Chaypagmi ancha pagikuni Sifiurninchiq
Jisukristuta. Chagqa paygam ancha yana-
pawashqa, allita paypi Kkriyishpa, paypaq
trabajanaypaq. Chaymi tariyayta qowashqa,
paypaq yach'achikunay. 13 Ancha malu
kaptiypismi, Dyusqa ancha llakipawarqgan.
Chaga  unayqam  Jisukristupi = manaraq
kriyishpaqa, paypa kuntranda rimashpa, paypi
kriyigkunata gesachashpa, ancha wapuyashpa
kawsarqay. Piru Dyusqam ancha allin kashpa,
ancha wapu kaptiypis, llakipawargan. Chaqa

noqagam mana yach'arqaychu: Pim Jisukristu,
nishpa. 14 Piru Sifiurninchiq Jisukristugam ancha
allin kashqa. Chaymi ancha yanapawashqa,
tukuy shunqo paypi kriyishpa, Tayta Dyusta,
runa masiykunatapis kuyashpa kawsanaypag.

15 Chaqa kayqam ancha allip. Manam
nima llullachu. Chaymi ancha balin yumbay
kriyinanllapa: Jisukristum  syilumanda

shamurgan kay pachaman, wuchayugkunata
washawananchiqgllapa. Kanan yumbay chay
uchayugmandagam noga mas uchayuqqa
karqay. 16 Piru Dyusmi llakipawashpa
washawargan, chay manaraq Kkriyigkuna
ninanllapa: “Rikay, Jisukristuga ancha allin
kashpa, chay uchayuq Pabluta pirdunashqa”,
nishpa. Chaymi paykunapis kananga
rinllapa animakaq, Jisukristupi kriyinanllapa,
washakashpa, tukuy  tyimpu  Dyuswan
kawsananllapa. 17 Chayrayku Tayta Dyusta tukuy
tyimpu alabashun. Chaga paygam mana nunka
wafushpachu, tukuy tyimpu kamachikun. Ancha
yach'ayniyuqmi. Paytagqam mana pipis atinchu
rikayta. Chaqa payllam Dyusqga. Chayshina
kanqa.

1819 TJjitu  Timutiyu, rrugaykim  kay
kamachishushqgayta kasunayki. Chaqga
Tayta Dyusmi paypaq rimaqgkunata gambaq
rimachirqan: “Timutiyush Dyusta ancha allita
kasushpa rin kawsaq”, nishpa. Chay nishganda
yuyashpa, allin  suldadunshina  kashpa,
dyabluta binsiy. Allin yuyayniyuq kashpa,
Jisukristupi mana shaykuq kriyiy, paymanda
ama akrakanayki. Piru wakingunam mana allin

yuyayniyuq kashpa, Jisusmanda akrakashpa,
manana paypiqa kriyinllapachu. 20 Chayshinam
Iminiyu Alijandruwan Sifiurninchigmanda
akrakarganllapa. Chaymi paykunataga dyabluta
intrigashqa kani, yach'akunanllapa, amana
Dyusta kuntrashpa rimananllapa.

2

Dyusman kayshina mafiakushun

1 Puntatam kunaykillapa, Tayta Dyuswan
parlashpa pagikushpa, mafakunanchiq, yumbay
runata warmita yanapanambag. 2 Mafiakushumbis
Dyusman gubyirnukunapaq, tukuy awturidark-
unapaq, paykuna shumaqta kamachikunambadg.
Chayshinam noqanchigkuna shumaqta
rinchiqllapa kawsaq, Dyusta ancha allita
kasushpa, tukuy imapi ancha allita rurashpa.
3 Washadurninchiqg Dyustam ancha gustan
chayshina kawsananchiq. 4 Chaqga paygam
munan, yumbay runakuna, warmikuna paypi
kriyishpa, washakashpa, allip kaqta intyindi-
nanllapa. 5 Suq Dyusllam kan. Chayshinallam
suq abugadulla kambis, runakunata Dyuswan
alliyachinambaq. Chay abugadunchiqqgam allip
runa Jisukristu. 6 Chay Jisukristum intrigakargan
wanchinanllapa, paypi yumbay kriyigkunapaq
yawarninda pagarakushpa, washawananchiq.
Chaymandagqam munashqan tyimpupi Dyusqa
intyindichiwarqganchiq: Qamkunatam munani
washashuyllapata, nishpa. 7 Chaymi Tayta
Dyusqa numbrawashgqa, Jisukristupa apustulnin
kanaypaq, chay mana isrraylinu kagkunata

allip kaqta yach'achinaypaq, Jisukristupi
kriyinanllapa. Noqgapismi paypi allipta
kriyishpaqa, allip kaqtalla niykillapa, manam
nimata llullakushpachu.

8 Chaymi munani tukuy lugarpi tiyaq
runakuna limpyu shunqoyuq kashpa, ama
nimapaq pifiakushpachu ni anyanakushpachu,
makingunata anagman alsashpa, Dyusman
mafiakunanllapa. 9 Warmikunanataq mudakush-
paqa, sujitakashpa, wumildi puringallapa.
Amar palanganaga kangallapachu. Amar ni
aqchanllapata kusasnachishpa fiaqchanqallapachu.
Amar ni llipyaq ch'aniyuq uruta, ni perlaskunata
rurakungallapachu. Ni chay ch'aniyuq
mudanakunata rurakungallapachu. 10 Ashwanri
paykunaqga allita rurashpa, bidanllapata
shumaqyachinga. Chayshina rurangallapa
yumbay warmi “Dyustam adurani” nigkunaga.
11 Runakuna yach'achikuptinqa, warmikunaqga
rrispitakushpa, uyarap (uyara) shumagqta
uyangallapa. 12 Yumbayniki tandakaptiki
Dyusta aduranaykiqa, warmikunaga ama
runakunata yach'achinqachu ni kamachinqgachu.
Ashwanri paykunaqga shumaqta uyakungallapa.
13 Chaga Dyusgam puntata chay punta runa
Adanda rurarqan. Chaymandaqgam chay punta
warmi Ibata rurarqan. 14 Yach' anchigpismi:
Manam Adandachu chay dyabluga ingafiarqan.
Ingafiarqgangam warmin Ibata. = Chaymi chay
warmiqga dyabluta kasushqanrayku uchayuqgna
kidarqgan. 15 Piru warmiqam Jisukristupi
allipta kriyishpaqa, suqgkunata kuyashpa,
allitalla rurashpa, allin jwisyunwan kawsashpa,

wambrangunata qeshyashpa, rin washakaqqa.

3

Ubispukuna kanambaqqa, shumagqta kawsanqa

1 Alliptam niyki, suq kriyiq masinchiq ubispu
karguyuq munashpa kaytaqa, ancha allin kar-
guyuq munan kayta. 2 Piru chay ubispuqa an-
cha shumaqta kawsanga, ama pipis nimapaq ati-
nambaq anyayta. Suq warmiyuqlla kanqa. Ama
kusas mafiaga kanqachu; ashwan sujitakanqa.
Allin jwisyuyuq, ancha rrispitadu kanqa. Was-
inman ch'ayagkunata shumagqta ch'ayachishpa,
pusadata qonqa. Ancha allin yach'achikuqpis
kanqa. 3 Ama ni mach'anqachu, ni sugku-
nata bullata maskanqachu. Ama gellayraykuqa
ingafiakunqachu.  Ashwan ancha allin, ancha
umildi kanqa yumbaywan. Ama qellaypaql-
lachu kanqa. 4 Wasimbi yumbay tiyagkunata
yach'anga shumaqta kamachiyta.  Churingu-
nata yach'achinqa, kasukushpa, rrispitakushpa
kawsananllapa. 5 Chaqa suq runa kikin wasimbi
kagkunata mana atishpa shumaqta kamachiy-
taqam, mana atinmanchu allita kwidayta Dyuspi
achka kriyigkunataqga. ¢ Chayri chay ubispuqga
ama suq chayraq kriyigqa kangachu. Chaqa
mushuqkashpakish, palanganuyashpa, dyablupa
trampambi ishkinman, paypis dyablushina kasti-
gadu kanambaq. 7 Kanan chay mana kriyigku-
napa ukumbipis ancha allin kanqa, chay ubis-
puta rrispitashpa, shumaqta paypaq rimananl-
lapa. Chayshina yumbaywan shumagqta kawsash-

paqam, mana rinchuishkiqdyablupa trampambi,
ama pengakunambag.

Dyakunukuna kanambaqqa shumagqta
kawsanqa

8  Chayshinalla dyakunukunapis allin
famayuq runakuna kangallapa. Nishganda

kumplingallapa. Ama mach'anqallapachu.
Ama runa masinda ingafianqallapachu, gellayta
ganananllapaqa. 9 Ashwanri Jisukristu

yach'achikushqganda allita kriyinqallapa.
Chayshina allitalla rurashpa kawsangallapa,
limpyu shunqgoyuq kashpa, ama nimapaqpis
pengakunanllapa. 10 Piru manaraq paykunata
numbrashpa, puntata ancha allita rigsiyllapa:
Allin runa ichu mana, nishpa. Mana
nima mala famayuq kashpaqga, atinllapa
dyakunukuna kayta. 11 Chayshinalla kanqa
dyakunisa warmikunapis. Allin famayuq
kangallapa. Ama washa rimaykunachu
kanqgallapa. Ama kusas mafiata rurashpachu
kawsanqallapa; ashwanri sujitakangallapa.
Allin yuyayniyuq kashpa, tukuy imapi
kumplinqallapa. 12 Chay dyakunukunaqa suq
warmiyuqlla kanqgallapa. Yach'anqgallapa allita
kamachiyta wambrangunata, wasimbi yumbay
kagkunatapis. 13 Chaqga chay dyakunukuna
allita trabajaptinmi, sugkuna ancha rinllapa
rrispitaq.  Allin famayuq kashpagam, mana
nimatapis manchashpachu, ashwan Jisukristupi
yuyakushpa, allita rinllapa yach'achikuq paypag.

Kananqgam kay pakadu duktrinata atinchiqna
yach'ayta

14 Ancha utganam munani shamuyta
watukushug. Piru kay kartatam kananga
iskibriyki, 15 mana utqa shamuptiy, allita
yach'anayki imashinam shumaqta kawsashun
Dyuspi kriyiq masinchigkunawan, nishpa.
Chaga Tayta Dyuspi yumbay Kkriyigkunagqam
paypa ilgisyan. Chay ilgisyanqam allip kaqtalla
Dyuspaq yach'achikunchiq, chay ingafiakugkunata
binsinanchiq. 16 Chaqa allibri trabajus kashqa,
runakuna intyindinan imashina Tayta Dyus
munashga washawayninchiqta. Piru chay
pakadu kashqangam kayshina:

Dyusmi kwirpuyuq runapaq tikrakashpa, kay
munduman shamurgqan.

Chaymi Santu Ispiritun nirqgan: “Allipshi
Jisukristuga Dyuspa Churin mana nima
uchayuqchu”, nishpa.

Anjilkunapismi paytaqa rikarqan.

Paypi  kriyigkunam suq  nasyungunapi
yach'achikushqa.

Chaymi tukuy maypi paypi kriyishqallapa.

Pay kawsamuptinmi, luryapi ch'askirqanllapa.

4

Wakinqam Jisusmanda rinllapa akrakaq

1 Dyuspa Santu Ispiritunmi ancha klaruta
nin: Ultimu tyimpupiqash dyablukunaqa
wakin runata warmita ingafiashpa, suq laya
duktrinakunata rin yach'achikuq. Chayshi wakin
runa, warmi Jisukristupi kriyishqanmanda rin
akrakaq. 2 Chay llullakuq yach'achikugkunagam
shiminllapawanlla Dyusta kasunllapa.

Paykunagam ancha uchayuq kashqanrayku,
jwisyunda pyirdishqa. Chaymi manana
yach'anllapachu: Imam alli, imam mana allichu,
nishpa. 3 Chay llullakugkunagam sugkunata
kamachin, ama kasarananllapa, ama wakin
mikunakunata mikunanllapa. Piru Tayta
Dyusmi chay mikunakunataqa rurashqa, paypi
kriyigkuna, allip rimayninda yach'ashpa, payta
pagikushpa, mikunanchiqgllapa. 4 Chaqa Tayta
Dyus yumbay rurashqgangam ancha allin.
Chaykunata ch'askishpa, Dyusta pagikushpam,
mana nima mikunata atinchigchu disprisyayta.
5 Chagqa Dyuspa Santu Librunda liyishpa,
Dyusman  mafakuptinchigmi, payqa chay
mikunataqa limpyutana dijan mikunanchiqllapa.

Jisuspaq yach'achikuq kayshina kanqa

6 Kay nishushqayta kriyiq masinchigkunata
gam yach'achishpagam, Jisukristupa allin
yach'achikugnin kangi. Chayshina paypa
shumaq duktrinanda allita kasuptikiqam, chay
duktrinanga allin mikunashina rin yanapashuq,
Dyuspi mas allita kriyinayki. 7 Piru mana
kriyiq runakuna pandashqan kwintitungunata
yach'achishuptinga, amakish  kriyingichu.
Ashwanri tukuy jwisyuykiwan masta masta
Dyusta kuyay. 8 Kwirpunchiq mas jwirsayuq
kanambaqmi, ancha balin shayku shayku
jjirsisyuta rurananchiq, ¢manachu? Piru mastam
balin shayku shayku yach'akunanchiq, Dyusta
mas allita kuyashpa, sirbinanchiq. Chaqa
ancham balin kay bidapaq suq bidapaqpis.
9 Chay nishushqayqam allip. Chayri yumbay

kriyingallapa. 10 Chayraykur Tayta Dyuspi
yuyakushpa, noganchigkunaga paypaq ancha
trabajanchiq, sugkuna musyawaptinchiqpis.
Chaqga Dyusninchiggqam wafiushga, yumbayta
washawananchiqllapa. Piru mastam rin
washawaqninchiq paypi kriyigkunata.

11 Yumbay chay nishushqaykunatar
yach'achikuy y kamachikuy. 12 Amar
dijakaychu ni pipis disprisyashunambaq,
wambra runaraq kashqaykiraykuga. Ashwanri
shumaqta  rimashpa, allitalla  rurashpa
kawsay. Runa masinchiqgkunata kuyashpa,
tukuy  ispirituykiwan Dyuspi  yuyakuy.
Allita  Jisukristupi kriyishpa, ama nima
maluta ruraychu, Kkriyiq masinchigkuna
rikashushpa, gamshina kawsananllapa.
13 Piru shamunaykaman, qamga Dyuspa
Santu Librunda yumbaypa hawpambi liyishpa,
kriyiq masinchigkunata animachiy. Kanan
paykunata shumaqta yach'achiy Jisukristupag.
14 Yach'achikuq ansyanukuna makingunata
sawaykiman ruraptinllapam, Dyusqa pudirninda
qgoshushqa, paypaq allita trabajanayki. Chayri
ama qongaychu chay ch'askishqaykita ni chay
uyashqaykita, Dyuspaq rimagkuna gambaq
rimaptinllapa.

15 Yumbay nishushqaytar ruray, ama nimata
qgongashpachu, rikashugkuna yach'anambagq:
Chay Timutiyum Tayta Dyusta allita kasushpa,
kawsan, nishpa. 16 Piru allita kwidakay,
ama pandashpachu, allin jwisyuykiwan
yach'achikunayki. @~ Ama disanimakashpachu,
ashwan  tukuy chay yach'akushqaykita

kasushpaqam, ringi washakagq. Chayshina
shumaqta kawsaptikim, chay rikashugkunapis
yach'achishqaykita kasushpa rinllapa washakag.

)

Shumagqta kawsashun yumbaywan

1 Amar anyaychu mayur runakunataqa; ash-
wan taytaykitashina shumaqta kunay. Wambra
runakunatapis masaykitashina shumaqta kunay.
2Mayur warmikunatapis mamaykitashina kunay.
Chinakunatapis panikitashina kunay, ama nima
maluta yuyashpachu.

3 Chay mana nimayuq mana aylluyuq
biyudakunata yanapay. 4 Piru suq biyuda
wawayuq, willkayuq kaptinqa, paykuna
yach'akunqgallapa mamanda taytanda kwidayta,

ama padisinambag. Chaga paykunatagam
maman taytan takshanmandapacha kriyargan.
Chaymi  paykuna  taytanda, mamanda

yanapaptinqa, ancha alli Dyuspaqga. Chaqa
paytagam ancha gustan. S Piru suq allip biyuda
mana nima aylluyuqqam tukuy shunqo Dyuspilla
yuyakun mantyinikanambaq. Punchawnindin,
tutapnindinmi Dyusman mafiakushpa kawsan.
6 Piru suq biyuda banduliraqgam wafiushqgashinana.
Chaqa kwirpunllanam kawsaykan. 7 Chayri
yumbay  kaykunata  kamachikuy, allita
rurashpa kawsaptinllapa, ama pipis nimapaq
anyanambag. 8 Piru ayllungunata mayqan mana
yanapaqqga ichu kikin familyangunata mana
mantyinigqam  Jisukristupi  kriyishqandaqa
higaykanmanshina. Chaga chayshina mana

yanapashpagam, mas fiyuta ruraykanllapa chay
mana kriyigkunamandaqa.

9 Biyudakunapa listambi suq biyudata
apuntanayki, kriyiq masingunamanda
mantinsyunninda ch'askinanqa, payqa 60
watayugmanda anagman kanga. Suq qosayuglla
kashqa kangapis. 10 Wawangunata uywashqa
kaptin, allin shunqonwan Kriyiq masingunapa
ch'akinda mayllashpa yanapakushga Kkaptin,
bisitangunata kuyashqa kaptin, fakagkunata
yanapashga kaptin, tukuy ima allikunata
rurashga kaptin, apuntay chay biyudakunapa
listambiga.

11 Piru chay wambra biyudakunata ama
chay mayur  biyudakunapa listambiqa
apuntaychu. @ Chaqa paykunakish ufrisishpa
Jisuspaqgllana trabajayta, kwirpumba
gustundalla munashpa rurayta, Jisukristumanda
akrakashpa, munanmanllapa runayuq kariyta.
12 Chayshinagam uchayuqna rinllapa kidaq.
Chaqa ufrisishpa Dyuspaqlla trabajaytagam,
mana rinllapachu kumpliq. 13 Ashwan
wasin wasin purishpach'i, gellakunapaqgna
tikrakanman.  Kanan washa rimaykunapagq,
mitikucharapaq tikrakanmanllapa. Yanqa
mana kagkunata rimashpa purinmanllapa.
14 Chaymi munani chay wambra biyudakuna

mushugmanda  kasararishpa, wambrayuq
kanambaq, wasinllapapi wawangunata
shumaqta kamachinambag. Chayshina

ruraptinllapam, kuntrawaqninchigkuna mana
imapaqpis atingallapachu anyawayninchiqta.
15 Piru wakin biyudakunagam Jisukristumanda

akrakashpa, dyablu munashgandana
ruraykanllapa.

16 Kriyig  masinchigkunapa ayllumbi
biyudakuna kaptinga, paykunalla mantyininga.
Ama dijanqallapachu kriyiq masinchigkunapa
kwintanga. Chayshinam chay suq kriyiq
masinchigkuna atinqallapa yanapayta chay
mana aylluyuq biyuditakunata.

17 Yach'achikuq ansyanukuna allita
kwidaptin kriyiq masinchigkunata, Dyuspaq
shumaqta vyach'achikuptinqga, paykunataqa
ancha rrispitashpa, mas ufrindata qoyllapa.
18 Chaga Dyuspa Santu Librumbigqam nin:
“Animalkunawan trillakushpaqgar ama shiminda

wataychu, ama mikunanga”. Nimbismi:
“Suq trabajaggam dirichuyuq, pagunda
ch'askinambaq”, nishpa. (Chayshinallam

Dyuspaq trabajaqpis dirichuyuq, ufrindata
ch'askinan mantyinikanambag.)

19 Mayqgan runa suq yach'achikuq ansyanuta
tumbashpa rimaptinga, ama kasuychu,
mana Kkaptin ishkay ichu kimsa tistigukuna.
20 Piru uchanda mana dijagkunata yumbaypa
Nawpambi anyay, sugqkunapis manchashpa, ama
uchata ruranambaq. 2! Yumbay chaykunata
ruranaykipaqmi kamachiyki Taytanchiq
Dyuspa,  Sifiurninchiq = Jisukristupa, tukuy
akrashqgan anjilningunapa fiawpambi. Piru chay
nishushqaykunatar = yumbaywan igwaltalla
ruray, ama pitapis sawachashpachu.

22 Kanan mayqganda munashpa numbrayta
yach'achikuq ansyanu kanambaqqa, allitaraq
rikay: Tukuy imapichu Dyusta allita kasuykan

ichu mana, nishpa. Chaga mayqgandapis utqa
numbrashpakish, mana allita ruraptin, gambis
uchayuq kangiman. Chayri tukuy imapi allitalla
ruray, ama nima laya uchayuq kanayki.

23 Pach'ayki kutin kutin nanaptinqar, ashla bin-
uta upyay. Ama yakutallaga upyaychu.

24 Wakimba uchangunapaqgam ancha klaruta
atinchiq yach'ayta kay mundupilla. Piru
wakingunagam manashinalla uchakunata ruran-
llapa. Chay pakadu uchangunapaqgam jwisyu
diyapiraq rinchiq yach'aq. 25 Chayshinallam
achka allin runakunapaqpis atinchiq yach'ayta:
Allitam ruraykan, nishpa. Piru wakin allita
ruragkunapaqgqam manaraq yach'anchiqchu.
Piru suq diyagam rinchiqna yach'aq. Chaqa
manam tukuy tyimpuga pakaduchu rin kaq.

6

1 Mayqgan kriyiq masinchiqgkuna, randishqa
kriyadukuna kashpaqga, patrunninda allita
kasunga, ama suqkuna rimanambaq: “Chay
kriyadukunagam mana balig Dyusnimbi,
mana baliq duktrinambi kriyinllapa. Chaymi
patrunninda mana kasunllapachu”, nishpa.
2 Ichu patrunninllapa Jisukristupi kriyigkuna
kaptinga, mas allita kasushpa yanapangqallapa,
kriyig masinguna kashqanrayku. Chayshinar,
Timutiyitu, kriyiq masinchigkunata yach'achiy.

Tayta Dyuspi allita kriyishpa, kuntintakashun
imitanchiq kaqwan

34 Suq runa Sifiurninchiq Jisukristupa duktri-

nanda mana yach'achikushpachu, ashwan pay

yanga yuyashganda yach'achikushpagam, mana
nimata yach'anchu. Suq palanganullam chay
laya yach'achikuqgga. Ancha malu kustumbriyuq
kashpam, sugqkunawan yanqgakunata ancha
riman: Kayshinam. Manam chayshinachu,
nishpa. Kanan paykunapuram imbidyanakun,
pifiapanakun musyanakun. Manam ni pipaqpis
yuyakunchu: Allin runam nishpaqa. 5 Chay
laya runaqam ancha malkriyadu, mana
jwisyuyud, pirbirsu yach'achikugkuna.
Chaymi mana yach'anchu: Imam allip, imam
mana allipchu, nishpa. Chaqa tukuy diyam
anyanakushpa kawsanllapa. Yuyanllapam:
Sugkunata Jisuspaq yach'achishpaqach'i,
achka gellayta atini ganayta, nishpa. Chayri
yumbay chay laya runamandaqa akrakay.
6 Piru Jisukristupi kriyishpa kawsaptinchigmi,
Dyusqa ancha rin kushichiwaqninchiq, allin
furtunayuq kagshina kushikunanchiq; piru
kuntintakaptinchiq imitanchiq kaqwan;
managa manam. 7 Chaqa nasishganchiq
diyapim mana nimata kay mundumanga
apamurganchiqchu. Chayshinallam wafiushpapis,
mana nimatapis rinchiqchu apaq. 8 Chayri
mikunitayuq, mudanitayuq kashpaqa, chay
kagsituwanlla kuntintakashunllapa. 9 Piru
chay tukuy imata munagkunagam das ishkin
dyablupa trampangunaman. Chaymi das
ishkishpa, mana baliq yuyayningunata kasushpa,
ancha dafiakanllapa, chinganambaq. 10 Chaqa
ancha munashpa qellaytagam, tukuy ima
mana allikunata ruranllapa. Chaymi wakin
kriyig masinchigkunaqa qellayta ancha

munashpa, Jisukristumanda akrakashpa, ancha
padisishqallapa.

Jisuspiyuyakushpar, binsishun dyabluta

11 Piru qam Dyuspaq yach'achikuq kashpaqa,
tukuy 1ima mana allikunamanda ashuy.
Tukuy bidaykipi allitalla rurashpa, Dyusta
kuyashpa, paypi yuyakushpa, sugkunata kuyay.
Yumbayta agwantashpar, tukuy shungoykiwan
umildi kay. 12 Chaga qamqgam Timutiyitu,
achka runapa warmipa fawpambi Jisukristupi
kriyishqaykita rimashqa kangi. Chaymi chay
uyashugkuna tistiguykikuna. Chayshina Jisuspi
allita kriyishpar, pilyapishina binsiy dyabluta.
Chaga Dyusmi qayashushpa, ufrisishushqa,
tukuy tyimpu pullan kawsachishunambagq.
13 Chaymi kananga Dyus tukuy imata
kawsachikugpa fiawpambi, Jisukristupa fiawpambi
kamachiyki chay nishushqayta kasunayki.
Chaqa  Jisukristugam  Pilatupa  fawpambi
kashpa, ancha klaruta allip kaqtalla rimarqgan.
14 Timutiyitu, yumbay kamachishushqayta
kasuway, ama nimata kambyashpachu
Sifiurninchiq Jisukristu shamunangaman, ama
pipis anyashunambaq. 15 Chaqa Tayta Dyus
sifialashqan tyimpupim Churin Jisukristuqa
rin shamuriq. Kanan Tayta Dyusmi ancha
alabashqga rin kagq. Chaqa payqam ancha
pudirniyuq kashpa, yumbay gubyirnukunapa
gubyirnun. Paymi yumbay kamachikugkunapa
kamachikugninqa. 16 Payllam mana nunka
wafunchu. Ashwanmi ancha shumaq
llipyaykaqpi kawsan. Chaymangam mana pipis

atinchu gemikayta. Chaymi mana ni maygan
runa paytaqa rikashqachu, ni atinchu rikayta.
iChayri payga ancha alabashqa kanqga! iTukuy
tyimpupaq pudirniyuq kanga! Chayshina kanqa.

17 Kay mundupi kapugkunata kamachiy, ama
palanganu kananllapa, ama kusasningunapi
yuyakunanllapa. Chaga kay mundupi
kusaskunagam ushyakan. Ashwanri Tayta
Dyuspi tukuy shunqo yuyakungallapa. Chaqa
Tayta Dyusqam tukuy ima Kkaqta ancha
achkata qowashqga kanchiq, kushikunanchiq.
18 Chayri paykunata kamachiy, Dyusta kasushpa,
allitalla rurashpa, ama mich'ayashpachu
kawsananllapa. 19 Chayshina kawsashpaqam,
suq bidapi kapugkunashina, allin simyintuyuq
wasiyugshina rinllapa kag. Chayshinam
siguradu kanqga, syilupi tukuy tyimpu
kawsananllapa.

Pablum Timutiyuta kunashpa, dispidikarqan

20 Timutiyitu, Tayta Dyus numbrashushqanda
ama qgongashpachu, allita kumpliy, paypaq
yach'achikushpa. @ Chaga chay mana Kkriyiq
runakunagam ancha palanganuyashpa,
yanga mana baligkunata parlashpa,
kuntrawanchiqllapa. Paykunagam yuyan:
Yach'ayniyugmi kanillapa, nishpa. Piru
gamga amakish chaykunataga uyangichu.
21 Chaqa wakingunagam paykunata kasushpa,
Jisukristumanda akrakashqgana.

Piru qamtaqar Tayta Dyus yanapashunga.
Chayshina kanqa.

